9 (

Cooperativas Agroalimentarias

ORDE do 20 de novembro de 2019 pola que se establecen as bases
reguladoras do programa Emprega Xuventude de incentivos a contratacion
e formacion de persoas mozas, e se procede a sua convocatoria para o ano
2020. Conselleria de Economia, Emprego e Industria. DOG N° 3, 7/01/2020

\ Obxecto, finalidade e principios de xestioén \

1. Esta orde ten por obxecto fixar as bases reguladoras polas cales se rexera, en réxime de
concorrencia non competitiva e no ambito da Comunidade Autonoma de Galicia, a convocatoria
das subvencions establecidas pola Conselleria de Economia, Emprego e Industria para o ano 2020,
coa finalidade de facilitar a insercion laboral das persoas mozas menores de 30 anos
desempregadas que presentan desvantaxes e dificultades particulares para permanecer no
mercado de traballo, e favorecer o emprego estable e facilitar a empregabilidade e ocupabilidade.

2. Por medio desta convocatoria as empresas teran a posibilidade de obter axudas para a
contratacion indefinida inicial, a contratacion temporal cunha duracion inicial minima de 12 meses e
formacioén por conta allea (procedemento TR349T).

Incluense dous tipos de axuda compatibles:

a) Bono de contratacion, por medio do cal se proporcionara unha subvencién para a contratacion
indefinida inicial e a temporal cunha duracién minima inicial de doce meses das persoas
desempregadas mozas menores de 30 anos.

b) Bono de formacién (opcional) dirixido as persoas contratadas por medio desta orde, para levar
a cabo accions formativas que melloren os seus cofiecementos e habilidades relacionados co posto
de traballo.

Entidades beneficiarias

1. Poderan ser entidades beneficiarias dos incentivos previstos nesta orde as persoas
empregadoras e as empresas, calquera que sexa a forma xuridica que adopten, incluidas as
persoas autobnomas, as sociedades civis e as comunidades de bens, ainda que carezan de
personalidade xuridica, que contraten traballadoras ou traballadores por conta allea para prestaren
servizos en centros de traballo radicados na Comunidade Auténoma de Galicia, de acordo cos
requisitos e condicions que se establecen nesta orde.

BONO DE CONTRATACION PARA INCENTIVAR A CONTRATACION INDEFINIDA
INICIAL E A TEMPORAL INICIAL CUNHA DURACION MiINIMA DE DOCE MESES DE
PERSOAS MOZAS

Ambito de aplicacion e contratacions subvencionables ‘

Os incentivos previstos neste programa seran de aplicacion as contratacions indefinidas iniciais e
as temporais cunha duracion inicial minima de doce meses que se celebren desde o 1 de
outubro de 2019 ata o 30 de setembro de 2020 con persoas desempregadas menores de 30
anos.

Tanto a contratacion indefinida inicial como a temporal cunha duracion minima inicial de doce
meses, para poder ser subvencionada, debera ser a tempo completo, incluida a modalidade de fixo
descontinuo.

Requisitos

1. A persoa desempregada pola que se solicita a subvencidén a contrataciéon ten que cumprir 0s
seguintes requisitos:

a) Ser menor de 30 anos.
b) Estar en situacion de desemprego no momento do inicio da relacion laboral.

2. Como consecuencia da contratacion indefinida inicial pola que se solicita subvencion ten que
incrementarse o cadro de persoal fixo e neto da empresa, no ambito territorial de Galicia,
respecto aos tres meses anteriores ao mes de realizacion da contratacion pola que se solicita
subvencion.

3. Os incentivos previstos neste procedemento seran de aplicacion a todas as modalidades
contractuais de caracter temporal a tempo completo que se realicen con persoas mozas
(engadir contrato formacion e aprendizaxe).

Os contratos temporais teran unha duracién minima inicial de 12 meses.
Como consecuencia da contratacion temporal que se fomenta ten que incrementarse o emprego

neto da empresa no ambito territorial de Galicia respecto aos tres meses anteriores ao mes da
contratacion.

Contias dos incentivos \

1. Para as contratacions indefinidas iniciais realizadas ao abeiro desta orde de convocatoria
incentivaranse cunha axuda de 6.000 euros por cada persoa desempregada menor de 30
anos contratada que cumpra os requisitos mencionados no artigo 21.

No caso de contratacibns na modalidade de fixos-descontinuos a contia do incentivo sera
proporcional ao tempo de traballo.

2. Para as contratacions temporais cunha duraciéon minima inicial de doce meses realizadas ao
abeiro desta orde de convocatoria incentivaranse cunha axuda de 3.000 euros por cada persoa
desempregada menor de 30 anos que cumpra os requisitos mencionados no artigo 21.

3. As contias establecidas nos puntos 1 e 2 incrementaranse nun 25 % nos seguintes casos, que
son acumulables entre si:

— Se é unha empresa con mais de 50 persoas traballadoras e cunha taxa de estabilidade igual ou
superior ao 70 %.

— Se a actividade da entidade solicitante pertence ao ambito de sectores estratéxicos.

Aplicarase a subvencion polos incrementos indicados pola persoa ou entidade solicitante; en caso
de non exercer a opcion, entenderase solicitada pola contia superior que quede acreditada coa
documentacion achegada coa solicitude.

PROGRAMA DE BONOS DE FORMACION. PROGRAMA DE FINANCIAMENTO DE
ACCIONS FORMATIVAS NO CENTRO DE TRABALLO

\ Acciéns subvencionables e requisitos

1. As empresas que asi o soliciten poderan ser beneficiarias dun bono para a formacién das
persoas traballadoras subvencionadas por medio do programa de bono de contratacion previsto
nesta orde. Para isto tefien que cumprir os seguintes requisitos:

a) A persoa traballadora que recibe a formacion e titorizacion ten que ser a mesma que participa no
programa de bonos de contratacion e, polo tanto, cumprir os mesmos requisitos que se establecen
para participar no capitulo II.

b) En canto a duracion da accion formativa sera dun minimo de 70 horas no caso dos contratos
indefinidos iniciais e dunha duracion minima de 50 horas no caso dos contratos temporais, de
formacion tedrica en contidos relacionados co posto de traballo a que asista integramente a persoa
traballadora que participa neste programa.

c) Excluese deste tipo de axuda a formacion nas modalidades de teleformacion e a distancia.

d) A accion formativa tera lugar dentro dos tres primeiros meses desde o inicio do contrato e
debera estar finalizada o 30 de novembro de 2020.

e) Para as contrataciéns realizadas entre 0 1 de outubro de 2019 e a data de publicacion desta
orde a accion formativa levarase a cabo no prazo de tres meses contados desde o dia seguinte ao
da sua publicacion.

2. Queda excluida deste bono de formacién aguela que supofia o cumprimento de obrigas legais
empresariais en materia preventiva a que fai referencia o artigo 19 da Lei 31/1995, do 8 de
novembro, de prevencion de riscos laborais.

Lugar de imparticion das accions formativas

As entidades beneficiarias desenvolveran as accions formativas a través de medios propios ou por
medio da sua contratacion, podendo realizalas tanto nas suas instalacibns como nas da entidade
encargada da sua formacion.

Contias dos incentivos e condicions da percepcion \

Esta formacién incentivarase, no caso das contrataciéns indefinidas inicias cunha axuda de 4.000
euros por cada persoa traballadora dada de alta nun contrato indefinido e de 2.000 euros por
cada persoa contratada por medio dun contrato temporal inicial de doce meses e que en
ambos 0s dous casos cumpran 0s requisitos establecidos na presente orde.

Prazo de presentacion

1.-As solicitudes de axudas polas contratacions por conta allea subvencionables realizadas entre o
1 de outubro de 2019 e a data da publicacién desta orde deberan presentarse no prazo de dous
meses contados desde o dia seguinte ao da publicacion (7 marzo 2020).

2.-As axudas previstas polas contratacions subvencionables realizadas desde a entrada en vigor
desta orde deberan solicitarse ata o ultimo dia do segundo mes seguinte a data en que se inicie

a relacion laboral indefinida ou temporal pola que se solicita subvencién. Se o ultimo dia de prazo
fose inhabil entenderase prorrogado ao primeiro dia habil seguinte.

3. O prazo para a presentacion das solicitudes de axudas rematara o 30 de setembro de 2020,
ainda que nesa data non transcorrese o prazo sinalado nos paragrafos anteriores.

